
UIT DIE KAJUIT 
Verlede naweek met ons interskole in die Paarl het ek net weereens die 
waarde van goeie maniere besef.  Op hierdie noot wil ek vir ons kinders ‘n klop 
op die skouer gee vir hulle mooi maniere en samewerking.  Terwyl ons van 
goeie maniere praat.  ‘n Mens hoor so baie keer iemand sê hierdie of daardie 
kind is oulik of ordentlik, want hulle het sulke goeie maniere.  Natuurlik hoor 
‘n mens ook die teenoorgestelde!  Om asseblief en dankie te sê word deur 
party mense as vanselfsprekend aanvaar asof dit iets is wat natuurlik moet 
gebeur.  Die teendeel is egter waar.  By baie kinders (en grootmense) kom so 
iets nie altyd natuurlik nie.  Iemand het ook eenkeer gesê dat goeie maniere 
nie te koop is nie.  Basiese ordentlikheid en die regte maniere moet dus 
aangeleer en geoefen word.  Elke dag moet ons as volwassenes die voorbeeld 
stel deur byvoorbeeld alle mense beleefd te groet, met ‘n glimlag op die gesig.  
Ook om woorde soos “asseblief”, “dankie” en “dit is ‘n plesier”, te gebruik.  
Selfs teenoor die mense van wie ons nie so baie hou nie of nie mee saamstem 
nie.  Die vraag sal seker wees hoekom ons dit moet doen?  Wanneer ons so 
praat en so optree, maak ons van ons samelewing ‘n beter plek.  Ons maak 
van ‘n moeilike, gebroke wêreld ‘n leefbare plek vir almal.  Vir die wat swaarkry, 
beteken ons dalk ‘n skynende lig en vir die wat eensaam is, is ons dalk ‘n 
lewenslyn.  So, die uitdaging aan elkeen van ons is om almal altyd ordentlik en 
met goeie maniere te hanteer en ook om so op te tree, sodat ons kinders ons 
voorbeeld kan volg.  Seën vir almal.   
Dr. André Smith 
 

BELANGRIKE INLIGTING EN UITSLAE
 

1. AstroQuiz 
Ons is baie trots op ons leerders wat deel is van die AstroQuiz span, bestaande uit 
Marli Pienaar, Louis de Kock, Zian Conradie en John Janse van Rensburg, wat as die 
Wes-Kaap kampioene gekroon.  Hulle kwalifiseer Hiermee om ons skool en provinsie 
by die nasionale rondte te verteenwoordig.  Baie geluk en sterkte! 
 
2. Mosselbaai Sporttoekennings 
Tydens bg. geleentheid het ons leerders die volgende toekennings ontvang: 

• Isabeau Coetsee: Wenner – Laerskole sportvrou van die jaar 

• Miguel Prins:  Naaswenner – Laerskole sportman van die jaar 

• Jordan Sydon:  Naaswenner – Laerskole sportman van die jaar 

• o/13A rugbyspan (2024-2025): Wenner – Span van die jaar 
Ons is baie trots op ons leerders en afrigters. 
 
3. Kultuuraand 
Baie dankie aan al ons ouers en personeel wat betrokke was by die organisering van 
die Kultuuraand.  Dit was ‘n besondere geleentheid waar ons leerders se talente 
uitgestal kon word. 

Idioom van die week 
 

 

Iemand ‘n klop op die 

skouer gee 
 

Iemand prys of gelukwens

2025 SKOOLKWARTALE 

3de: 22 Julie – 3 Oktober 

4de: 13 Oktober – 10 Desember  

“Good manners 

cost nothing but 
are priceless.”  

             



4. Interskole teen Noord-Eind 
Baie dankie aan elke ouer vir die ondersteuning tydens die Interskole in die Paarl.  
Dit was ‘n heerlike naweek wat in goeie gees plaasgevind het.  Ons glo dat die 
leerders dit ook baie geniet het en dat dit vir hulle ‘n onvergeetlike ervaring was.  
Baie geluk aan al die spanne en spelers wat goed gevaar het. 
 

5. WOW-Spelfees 
Baie geluk aan Lizé Coetzee wat ‘n algehele 8ste plek tydens die Eden-rondte van 
hierdie kompetisie behaal het. 
 

6. SWD Rugby 
Na afloop van die finale proewe is die volgende seuns in die o/12 SWD-spanne 
opgeneem wat aan wedstryde gaan deelneem: 

• o/12A:  Reghardt Smit 

• o/12B:  Avaro Potgieter, Cruden Briesies en Xavi van Aswegen 
Baie geluk aan hierdie spelers. 
 

7. Atletiek 
Jordan Sydon het Suid-Afrika tydens die COSSASA-spele te Eswatini verteenwoordig 
en 4 medaljes (3 goud en 1 silwer) ingeryg.  Baie geluk met die puik prestasie. 
 

8. Hokkie-uitslae 
Teen Holy Cross: o/13A dogters wen 1-0; o/13A seuns wen 2-0 
Teen Milkwood: Dogters: o/7A verloor 0-1; o/7B wen 4-2; o/8A verloor 1-4; o/9A wen 
4-1; o/9B wen 3-1; o/10A gelykop 1-1; o/10B verloor 0-1; o/11A gelykop 1-1 ; o/11B verloor 
0-1; o/13A wen 4-0; o/13B gelykop 0-0. 
Seuns: o/7A wen 8-2; o/7B wen 2-1; o/8A verloor 2-4; o/8B verloor 1-4; o/9A wen 1-2; 
o/9B verloor 0-1; o/10A wen 1-0; o/10B wen 3-0; o/11A verloor 0-1; o/11B verloor 0-1; 
o/13A gelykop 1-1; o/13B wen 2-0; o/13C gelykop 0-0.  
 

9. NB: Buitemuurs 
Vanaf volgende week sal daar geen amptelike sportoefeninge vir die res van die 
kwartaal plaasvind nie.  Dit was ‘n besige kwartaal en ons moet die nodige tyd en 
geleentheid gee vir leerders en personeel om aandag aan akademiese werk te gee.  
Daar sal wel nog enkele kultuurgeleenthede plaasvind soos op die kwartaalprogram 
aangedui.  Ons versoek dat ouers sal toesien dat leerders se skoolwerk op datum sal 
wees, veral met die assesseringstyd wat voorlê.  Baie dankie vir u samewerking. 
 

10. Buite aktiwiteite 
Gimnastiek: Die volgende leerders het puik presteer tydens die Eden-proewe en is 
vir die Eden-span gekies om aan die Wes-Kaap Kampioenskappe deel te neem: Dian 
Nel (goud), Luan Bosman (silwer), Judah Minnie (silwer), Githe Snyders (silwer), 
Miscke Koekemoer (brons), Nikita Nel (brons), Leah Janse van Vuuren (brons).  Baie 
geluk en sterkte met die komende kompetisie. 
 

11. Personeelverjaardae 
Baie geluk aan die volgende personeel wat verjaar: 

• 30 Augustus:  Minita Otto 

• 1 September:  André Smith 
 

12. Skoolfonds 
Ouers moet asb. seker maak dat skoolfonds tot op datum betaal is.  Baie dankie aan 
al ons ouers wat getrou skoolfonds betaal.  Skoolfonds vir 2025 is as volg:  

• Graad R en RR: R13 500  

• Graad 1 – 7: R13 200 
 

13. 2026 Skoolkalender 
Sien die skoolkalender vir 2026 onderaan. 

Kontak ons: 
Kaapweg 49 Mosselbaai 

Posbus 96, Mosselbaai, 6500  

Tel: 044 691 1020/1              

Epos: navrae@lspark.co.za 

www.laerskoolpark.co.za 

 

VOLGENDE WEEK SE PROGRAM 
 

Di, 2 Sept:  Bloedskenk (sien advertensie) 

Wo, 3 Sept: Sekretaressedag 

Vr, 5 Sept:  Beloningsdag (Bok Vrydag) 

Sa, 6 Sept: Rugby: SWD-o/12 oefening 

      

 

 

 

 

     

 

 

 

BANKBESONDERHEDE 

Naam: Laerskool Park Skoolfonds 

Bank: First National Bank (FNB) 

Rekeningnommer: 62035 761 081 

Takkode: 210-314  

Verwysing: Kind se naam, van en 

graad of toelatingsnommer 

 

 

100% Parkies 

 

 

 

 



 













 

 



 



 


